
KORXONALARDA 
QIMMATLI QOGʻOZLAR 
AUDIT MASALALARINI 

RIVOJLANTIRISH
  

Maxmudov Saidjamol Kadirjanovich
Andijon davlat texnika instituti

“Buxgalteriya hisobi va menejment” kafedrasi
v.b.professor, i.f.d.

Annotatsiya: Ushbu maqola xalqaro moliyaviy hisobot standartlariga moslashtirish, qimmatli 
qogʻozlarni hisobini tashkiliy masalalarini hal qilish va halqaro moliyaviy hisobot standartlarlari 
asosida auditorlik tekshiruvlarni tashkil etish masalalari keltirilgan. 

Kalit so‘zlar: xalqaro moliyaviy hisobot standartalari, xorijiy mezon, qimmatli qogʻozlar, auditorlik 
faoliyatini milliy standarti, investisiya, depozit sertifikati, korporativ obligasiyalar, emissiyaviy 
qimmatli qogʻozlar, varrant, opsion, hosilaviy qimmatli qogʻozlar, operasion audit, muvofiqlik auditi.
Abstract: The article deals with the issues of harmonization with international financial reporting 
standards, the solution of organizational issues of accounting for securities and the organization of 
audits based on international financial reporting standards.

Keywords: international financial reporting standards, foreign standard, securities, national auditing 
standards, investments, certificate of deposit, corporate bonds, equity securities, warrant, option, 
derivative securities, operational audit, complex audit.
Аннотация: В статье рассматриваются вопросы согласования со стандартами международной 
финансовой отчетности, решение организаторских вопросов учета ценных бумаг и 
организация аудиторских проверок на основе стандартов международной финансовой 
отчетности.

Ключевые слова: международные стандарты финансовой отчетности, иностранный стандарт, 
ценные бумаги, национальные стандарты аудита, инвестиции, депозитный сертификат, 
корпоративные облигации, эмиссионные ценные бумаги, варрант, опцион, производные 
ценные бумаги, операционный аудит, комплекс аудит.

K I R I S H
Jahonda iqtisodiyotni modernizasiya qilish va innovasion rivojlantirish yirik hajmda investisiyalarni 

talab qilishi,  mazkur jarayonda qimmatli qogʻozlar bozori rivojlanishi jamgʻarmalarni investisiyalarga 
transformasiya qiladi va iqtisodiyot tarmoqlariga investisiya kiritishga imkoniyat yaratadi. Qimmatli 
qogʻozlarni birlamchi va qayta sotish boʻyicha barcha operasiyalar qimmatli qogʻozlar savdo tizimlarida 
fond birjasi, elektron savdo va uyushmagan savdo tizimlari orqali amalga oshiriladi. “Jaxondagi eng 
yirik 10 ta birja jaxon fond bozori kapitallashuvining qariyb 77 foizini yoki 65,6 trillion AQSh dollarni 
tashkil qiladi. Ular boʻyicha birja savdolarining kunlik hajmi 5,0 trillion AQSh dollardan oshadi, bu jaxon 

aylanmasining 40,0 foizini tashkil etadi, 22,0 foizi faqat NYSE (New York Stock Exchange) va NASDAQ 
(National Association of Securities and Dealers Automated Quotations) birjalariga toʻgʻri keladi”1. 
Dunyo amaliyotida moliya bozorini boshqarish jarayonlarida moliyalashtirish darajasini keskin tushib 
ketganligi, ularning oldini olish, iqtisodiyotni erkinlashtirish va korporativ boshqaruv jarayonida xalqaro 
talablarga mos ravishda buxgalteriya hisobi va auditini tashkil etishning turli metodologik yondashuvlar 
asosida yuritilishi kuzatilmoqda. 

Jahon mamlakatlarida iqtisodiyotning globallashuvi sharoitida bevosita qimmatli qogʻozlar bozori 
ishtirokchilarining raqobatbardoshligini oshirish muammolari vujudga kelishi, moliyaviy instrumentlarni 
tan olish, uning hisobini tashkil etish va auditorlik tekshiruvlarini oʻtkazishda, moliyaviy hisobotlarda 
ma’lumotlarni buzib koʻrsatishlar, firibgarliklarni oldini olishda muhim ilmiy tadqiqot mavzulardan biri 
boʻlib qolmoqda. Olib borilgan ilmiy tadqiqotlar natijalari shuni koʻrsatidiki, jahonning yirik davlatlarida 
qimmatli qogʻozlarning kuzatuvsiz chiqarilishi natijasida koʻplab nufuzli xalqaro tahlil markazlari 
va ekspertlarining chalgʻitishiga sabab boʻlmoqda. Ushbu sharoitda qimmatli qogʻozlar bozori 
qatnashchilarining faoliyatini muvofiqlashtirish va nazorat qilish, ular tomonidan chiqarilayotgan 
moliyaviy instrumentlarni ta’minlanganlik darajasini oshirish, moliyaviy instrumentlar hisobini yanada 
isloh qilish, uni hozirgi bozor iqtisodiyotiga moslashtirish masalalari, xalqaro va milliy tadqiqot markazlari 
tomonidan ilmiy izlanishlar olib borilmoqda.  

Oʻzbekiston Respublikasida keyingi yillarda moliyaviy instrumentlardan keng foydalanish 
maqsadida xoʻjalik yurituvchi sub’ektlar qimmatli qogʻozlarini dunyodagi mashhur fond birjalari talablari 
asosida ularga joylashtirish natijasida biznesni rivojlanishi va uni samarali boshqarish muammosini hal 
etish, moliyaviy hisobotning xalqaro standartlarini qoʻllash boʻyicha alohida e’tibor qaratish belgilangan. 
“Moliyaviy hisobotning xalqaro standartlariga oʻtishni jadallashtirish orqali xorijiy investorlarni zarur 
axborot muhiti bilan ta’minlash va xalqaro moliya bozorlariga kirish imkoniyatlarini kengaytirish, 
shuningdek, hisob va audit sohalari mutaxassislarini xalqaro standartlar boʻyicha tayyorlash tizimini 
takomillashtirish maqsadida”2 alohida hukumatiz rahbari tomonidan karorlari bilan ham belgilab 
qoʻyilgan. Shuningdek, 2022-2026-yillarga moʻljallangan Yangi Oʻzbekistonning Taraqqiyot 
strategiyasida “moliya bozoriga xorijiy kapital oqimlarini asosan oʻrta va uzoq muddatga jalb qilish; 
davlat qimmatli qogʻozlarini norezidentlar tomonidan xarid qilishga ruxsat berish; korporativ qimmatli 
qogʻozlar bozorida likvidlikni oshirish”3 kabi vazifalarning belgilanganligi moliyaviy instrumentlar 
hisobi va auditining nazariy hamda uslubiy jihatlatlarini takomillashtirish muhimligini koʻrsatib beradi.  

Oʻzbekiston Respublikasi Prezidentining 2022 yil 28 yanvardagi “2022-2026 yillarga moʻljallangan 
Yangi Oʻzbekistonning Taraqqiyot strategiyasi toʻgʻrisida”gi PF-60 son4 Farmoni, 2019 yil 25 dekabrdagi  
“Investisiyalar va investisiya faoliyati toʻgʻrisida”gi 598 son5 Oʻzbekiston Respublikasi Qonuni, 2015 
yil 3 iyundagi “Qimmatli qogʻozlar bozori toʻgʻrisida” gi 387 son6 Oʻzbekiston Respublikasi Qonuni, 
2014 yil 6 maydagi “Aksiyadorlik jamiyatlari va aksiyadorlarning huquqlarini himoya qilish toʻgʻrisida”gi 
370 son7 Oʻzbekiston Respublikasi Qonuni, 2018 yil 1 avgustdagi “Oʻzbekiston Respublikasida 
investisiya muhitini tubdan yaxshilash chora-tadbirlari toʻgʻrisida”gi PF-5495 son8 Farmoni, Oʻzbekiston 
Respublikasi Prezidentining 2015 yil 24 apreldagi “Aksiyadorlik jamiyatlarida zamonaviy korporativ 
boshqaruv uslublarini joriy etish chora-tadbirlari toʻgʻrisida”gi PF-4720 son9 Farmoni, Oʻzbekiston 
Respublikasi Prezidentining 2012 yil 19 martdagi «Fond bozorini yanada rivojlantirish chora-tadbirlari 
toʻgʻrisida»gi PQ-1727 son10 qarori, Oʻzbekiston Respublikasi Prezidentining 2020 yil 24 fevraldagi 

1	 www.nyse.com, www.nasdaq.com. ТОП-10 мировых бирж. На основе информации международный биржа по статистический 
база данных NYSE и NASDAQ. 

2	 Ўзбекистон Республикаси Президентининг қарори, 24.02.2020 йилдаги ПҚ-4611-сон “Молиявий ҳисоботнинг халқаро 
стандартларига ўтиш бўйича қўшимча чора-тадбирлар тўғрисида” ги карори. Қонунчилик маълумотлари миллий базаси. 
Қонун ҳужжатлари маълумотлари миллий базаси, 25.02.2020 й., 07/20/4611/0209-сон

3	 Ўзбекистон Республикаси Президентининг Фармони, 28.01.2022 йилдаги ПФ-60-сон “2022 — 2026 йилларга мўлжалланган 
Янги Ўзбекистоннинг Тараққиёт стратегияси тўғрисида” ги Фармони. Қонунчилик маълумотлари миллий базаси, 21.04.2022 
й., 06/22/113/0330-сон

4	 https://lex.uz/ru/docs/-5841063
5	 https://lex.uz/uz/docs/-4664142
6	 https://lex.uz/docs/-2662539
7	 https://lex.uz/uz/docs/-2382409
8	 https://www.lex.uz/ru/docs/-3845273
9	 https://lex.uz/docs/-2635197 
10	 https://lex.uz/uz/docs/-2013889

“Moliyaviy hisobotning xalqaro standartlariga oʻtish boʻyicha qoʻshimcha chora-tadbirlar toʻgʻrisida”gi 
PQ-4611 son11 qarori hamda moliyaviy instrumentlarni hisobi va auditi faoliyatiga tegishli boʻlgan 
boshqa normativ-huquqiy hujjatlarda belgilangan vazifalarni amalga oshirish kerak. 

M A V Z U G A  O I D  A D A B I Y O T L A R  S H A R H I
Oʻzbekistonda moliyaviy instrumentlarni buxgalteriya hisobi va auditi masalasi dolzarb mavzu 

boʻlib, iqtisodiyotni liberallashtirish sharoitida muhim ahamiyatga egadir. Shu nuqtai nazardan ushbu 
masala boʻyicha koʻplab ilmiy ishlar bajarilgan boʻlib, xoʻjalik yurituvchi sub’ektlarning faoliyatida 
moliyaviy insrtumentlarni hisobga olish va uning auditini tashkil etish masalalari va uning ayrim 
masalalari boʻyicha ilmiy ishlar bajarilganligini koʻrishimiz mumkin. Shu jumladan Isroilov B.I. 
tomonidan12 aksiyadorlik jamiyatlarida hisob siyosatining konseptual asoslari, ularning moliyaviy-
xoʻjalik faoliyatiga salbiy  ta’sir qiladigan debitorlik qarzlari va ularni kamaytirish, aksiyalarning 
fond birjalari va depozitariylar hisobining xususiyatlari, ularning moliyaviy-xoʻjalik faoliyatini tahlili, 
omilli tahlil va uning natijasida mavjud ichki imkoniyatlarni aniqlash yoʻllari koʻrsatib berilgan. Shu 
jumladan muallifning oldingi ishlarida13 aksiyadorlik jamiyatlaridagi mol etkazib beruvchilar oldidagi 
majburiyatlarni baholash, ularni schyotlar rejasida aks ettirish, majburiyatlar ustidan nazoratni amalga 
oshirish, boshqaruv qarorlarini qabul qilish, obligasiyalar hisobi, majburiyatlarni baholash va ularni 
tahlili  kabi masalalar yoritilgan. 

Investisiyaning ikkinchi turi boʻyicha turli fikrlar mavjud boʻlib, ularda xoʻjalik sub’ektlarining 
qimmatli qogʻozlar bozoridagi investisiya faoliyati boʻyicha turlicha talqin etilgan. Masalan: Piter 
Rouz [3], u banklarning qimmatli qogʻozlar bozoridagi investisiya faoliyati vositalarini oʻrganib, ularni 
quyidagi ikki sinfga boʻlgan: 1) pul bozori instrumentlari; 2) kapital bozori instrumentlari. U investisiya 
faoliyatini asosiy yoʻnalishiga veksel va obligasiyalar jalb qilish taklifini bergan. G.N.Beloglazova 
[4] esa toʻgʻridan-toʻgʻri investisiyalar va portfelli investisiyalarni oʻrganib chiqib, qimmatli qogʻozlar 
orqali toʻgʻridan-toʻgʻri investisiyalarni jalb qilish va ularni investisiya portfelini tashkil etishni tavsiya 
etgan. O.I.Lavrushin tomonidan [5] tijorat banklarining qimmatli qogʻozlar bozoridagi investisiya 
faoliyatini takomillashtirish boʻyicha investisiya banklari tashkil etishda ikki yoʻlni qoʻllashni taklif 
etgan: a) toʻgʻridan-toʻgʻri qimmatli qogʻozlarni joylashtirish va sotish; b) uzoq muddatli kreditlash 
orqali investisiya faoliyatini tashkil etish. E.I.Nosirov [6] tomonidan xoʻjalik sub’ektlarining investisiya 
faoliyatiga ta’sir etuvchi omillar tadqiq etilib, ularning eng muhimlari investorlar huquq va manfaatlari 
buzilishi, tijorat banklarining qimmatli qogʻozlar bozoridagi rolini oshirish tamoyillari etarlicha 
shakllanmaganligi, deb ta’kidlangan. F.A.Yuldashev tomonidan [7]  tijorat banklarining qimmatli 
qogʻozlar bozori operasiyalarini tashkil etishni takomillashtirish yoʻnalishlari oʻrganib chiqilgan.

Yuqoridagi tahlillardan shuni ta’kidlash mumkinki, olimlar ushbu muammoning oʻrganish boʻyicha 
turlicha fikrlarini bildirishgan, lekin koʻpchiligining fikri  iqtisodiyotni erkinlashtirish sharoitida moliyaviy 
instrumentlarni hisobga olish va auditini tashkil qilishga mos kelmasligi ushbu mavzu boʻyicha izlanish 
qilishni taqozo etadi

T A D Q I Q O T  M E T O D O L O G I YA S I
Mazkur maqolada, ilmiy abstraksiyalash, induksiya va deduksiya, tahlil va sintez, iqtisodiy-

matematik qiyoslash va guruhlash kabi iqtisodiy tahlil va statistik usullardan keng foydalanilgan.

T A H L I L  V A  N A T I J A L A R
Yurtimizda qimmatli qogʻozlar bozori muhim va dolzarbligi sababli ushbu masalaga keyingi 

yillarda alohida e’tibor berilmoqda. Qimmatli qogʻozlar bozori iqtisodiyotdagi boʻsh pul mablagʻlarini 
jamlash va uni investisiya jarayonlariga yoʻnaltirishning muhim vositasidir. Bu boradagi islohotlarning 

11	 https://www.lex.uz/docs/-4746047
12	 Исроилов Б.И. Акциядорлик жамиятларида бухгалтерия ҳисоби ва таҳлилини такомиллаштириш. (Савдо акциядорлик 

жамиятлари мисолида). И.ф.н.илмий даражасини олиш учун диссертация автореферати. Т.:БМА, 1999. 23б. 
13	 Махмудов С.Қ. Акциядорлик жамиятларида мажбуриятлар ҳисоби ва таҳлилини такомиллаштириш (Ип-йигирув корхоналари 

мисолида). И.ф.н. илмий даражасини олиш учун диссертация автореферати. Т.:БМА, 2006. 22б.

dastlabki bosqichi sifatida joriy yil boshida Kapital bozorini rivojlantirish agentligi tuzildi. Davlat 
obligasiyalari fond bozoriga qayta chiqarildi. Ushbu masalani rivojlantirish toʻgʻrisida Oʻzbekiston 
Prezidenti Sh.Mirziyoev tomonidan shunday deyilgan: “Lekin qimmatli qogʻozlar chiqarib, ularni 
fond bozorida sotish mexanizmidan samarali foydalanilmayapti. Fond bozoridagi aksiyalarning jami 
qiymati 25 trillion soʻm boʻlib, yalpi ichki mahsulotga nisbatan 6 foizga ham etmaydi. Bu koʻrsatkich 
Singapurda 188 foiz, Malayziyada 112 foiz, Rossiyada 34 foizni tashkil etadi. 

Mamlakatimizda joriy yilda chiqarilgan davlat obligasiyalari valyuta birjasi orqali faqatgina tijorat 
banklariga sotilgan. Fond bozori professional ishtirokchilari soni yuztagayam bormaydi. Shu bois 
2020-2025 yillarda fond bozorini rivojlantirish strategiyasini ishlab chiqish rejalashtirilgan. Erkin 
muomaladagi jami qimmatli qogʻozlarning yalpi ichki mahsulotga nisbatini 2025 yil oxirigacha kamida 
10-15 foizga etkazish moʻljallangan”14.

Ushbu sohani tahlil qiladigan boʻlsak, bugungi kunda bu soha, ya’ni qimmatli qogʻozlar bozori 
100 ga yaqin normativ hujjatlar bilan tartibga solinib, koʻplab cheklovlar oʻrnatilganligini koʻrishimiz 
mumkin. 

Yurtimizda qimmatli qogʻozlar bozori muhim va dolzarbligi sababli ushbu masalaga keyingi 
yillarda alohida e’tibor berilmoqda. Qimmatli qogʻozlar bozori iqtisodiyotdagi boʻsh pul mablagʻlarini 
jamlash va uni investisiya jarayonlariga yoʻnaltirishning muhim vositasidir. 

Bu boradagi islohotlarning dastlabki bosqichi sifatida joriy yil boshida Kapital bozorini rivojlantirish 
agentligi tuzildi. Davlat obligasiyalari fond bozoriga qayta chiqarildi. Mamlakatimizda joriy yilda 
chiqarilgan davlat obligasiyalari valyuta birjasi orqali faqatgina tijorat banklariga sotilgan. Fond bozori 
professional ishtirokchilari soni yuztagayam bormaydi. Emitentlar bilan  soniga bogʻliqligini va uning 
rivojlanishini tahlil qilish lozim (1-jadval).

1- jadval. Oʻzbekiston Respublikasida fond bozori xajmining tahlili15.

№ Yillar Bitimlar soni Bitimlar hajmi, 
mrld soʻm Inflyasiya% Emitentlar soni

1. 2018 13 750 687,30 14,3 117

2. 2019 32 816 438,82 15,2 112

3. 2020 36 062 578,15 11,1 103

4. 2021 71 489 1 260,51 10,0 108

5. 2022 80 723 4 816,21 12,3 114

Jami 5 yillik Х 234 840 1 704,27 Х Х

Ushbu 1-jadval ma’lumotlaridan koʻrinadiki, Oʻzbekiston Respublikasi fond bozori keyingi yillarda 
juda tez rivojlanmoqda. Ayniqsa fond bozori 2021 va 2022 yillarda juda tez rivojlanib, shu jumladan 
2018-yili 687,3 mlrd.soʻmni tashkil etgan boʻlib, 2018 yilda esa nisbatan 2019 yilda kamaygan, 2020-
yilda esa 139,33 mlrd oʻsgan. Bundan tashqari 2021 yili 2022 yilga nisbatan esa 3,82 baravarga yoki 
3555,7 mlrd.soʻmga oshganligini koʻrishimiz mumkin (1-rasm).

14	 Мирзиёев Ш. М. Фонд бозорини ривожлантириш масалаларига бағишланган йиғилишдаги нутқи. 07.10.2019.  //norma.uz.
15	 https://www.uzse.uz/system/analytics/pdfs/000/000/153/original/2022_yil_bo’yicha_birjaviy_tahlil.pdf?1676883324

1- rasm. Oʻzbekistonda fond bozori hajmining tahlil grafigi.

Emitentlar soni oʻzgargani bilan fond bozorining xajmi unga bogʻliq boʻlmagan holda 
oʻzgarganligini koʻrishimiz mumkin.Ushbu qimmatli qogʻozlar bozorida asosiy masala daromadlilik 
darajasini hisoblash va uning uchun zarur axborot bilan ta’minlash masalasi hisoblanadi (2-rasm). 

2-rasm. Oʻzbekiston Respublikasida aksiyadorlik jamiyatlarining faoliyati va rivojlanishi dinamikasining 
tahlili grafigi.

Demak asosiy ushbu sohani tahlil qiladigan boʻlsak, bugungi kunda bu soha, ya’ni qimmatli 
qogʻozlar bozori 100 ga yaqin normativ hujjatlar bilan tartibga solinib, koʻplab cheklovlar oʻrnatilganligini 
koʻrishimiz mumkin.

Oxirgi yillarda Oʻzbekiston fond bozori barqaror oʻsish koʻrsatkichlarini namoyon qilib, qimmatli 
qogʻozlarga mablagʻlarni samarali investisiyalashning katta imkoniyatlarini ochib, mamlakat moliya 
tizimining tobora ahamiyatli qismiga aylanib bormoqda. 

Respublikada qimmatli qogʻozlar bilan birja operasiyalari korxonalar innovasion rivojlanishi 
uchun mablagʻ jamlashning tobora keng tarqalayotgan shakliga aylanib bormoqda. Bundan tashqari 
aksiyadorlik jamiyati soni va ustav kapitalini oʻzgarishi dinamikasini taqqoslash mumkin.

Ushbu 2-rasm grafik chizmadan koʻrinib turibdiki, hozirda aksiyadorlik jamiyatlariga korporativ 
boshqaruvni joriy etish va unga boʻlgan talablarning oʻzgarishi natijasida ularning soni kamayib 
bormoqda. Shu jumladan aksiyadorlik jamiyatlari 2022 yilda umumiy bozor kapitallashuvi 94.38 trln.
soʻmni tashkil etgan. Lekin ularning ustav fondi borgan sari oshib borganligini koʻrishimiz mumkin. 
Masalan: 2021 yilda 56.20 trln.soʻm tashkil etgan boʻlsada, ustav kapitali esa 2020 yilga 54.79 trln.
soʻmni tashkil etganligini koʻrishimiz mumkin. Ularning koʻpayishini koʻrishimiz mumkin (2-jadval).

2- jadval. Viloyatlarning 2023-yilga fond bozori xajmi tahlili.

«Toshkent» RFB rasmiy birja listingiga 2023-yilda  21 aksiyadorlik jamiyatlarining aksiyalari 
kiritilgan boʻlib, ular jumlasiga tijorat banklari, sugʻurta kompaniyalari, qurilish materiallari ishlab-
chiqarish, agrosanoat kompleksi, energetika, metallurgiya va iqtisodiyotning boshqa sanoat 
tarmoqlariga mansub korxonalar kiradi. 2023 yil 31 may holatiga 106 ta emitentlarning 129,93 mlrd.
soʻmlik  aksiya emitentlarning umumiy bozor kapitallashuviga erishilgan. 

Xalqaro moliyaviy hisobot standartlariga moslashtirish, ayniqsa qimmatli qogʻozlarni hisobini 
tashkiliy masalalarini hal qilish va halqaro moliyaviy hisobot standartlarlari asosida auditorlik 
tekshiruvlarni tashkil etish muhim hisoblanadi.

Oʻzbekiston Respublikasini turli xalqaro tashkilotlar bilan faol aloqalarni oʻrnatishi, jahon iqtisodiy 
hamjamiyatiga qoʻshilishi jarayonida, iqtisodiy koʻrsatkichlarni xorijiy mezonlarga taqqoslanishi, 
auditni uslubiy tamoyillarini jahon amaliyotida qabul qilingan standartlar talablariga javob berishini 
taminlashni talab qiladi.

Mamlakat iqtisodiyotining rivojlanishiga investisiyalar muhim hissa qoʻshib, uni jalb etishning turli 
usullaridan foydalanish mumkin. Kapital qoʻyilmalar qoʻyish ob’ektiga faqat asosiy vositalar kirsa, 
investisiyaga aylanma mablagʻlar, qimmatli qogʻozlar kiradi. Investisiya ikki turga boʻlinib, birinchisi 
mablagʻlarni toʻgʻridan-toʻgʻri investisiyalash, ya’ni uni korxona ishiga kapital sifatida qoʻyish boʻlsa, 
ikkinchisi, mablagʻni korxonalar aksiyalarini sotib olishga sarflash boʻlib, portfelli investisiyalar 
deyiladi.

Mamlakatimiz iqtisodiyotiga investisiyalarni jalb etish muhim va dolzarb masala hisoblanadi. 
Shunday yoʻllardan biri qimmatli qogʻozlar chiqarish va uni sotish orqali pul mablagʻlarini iqtisodiyotga 
jalb etish kerak.  Aktivlarni boshkarishda asosiy vazifa risklarni boshqarish va nazorat qilish usullari 
yordamida qimmatli qogʻozlar bozori ishtirokchilarining startegik maqsadlari bajarilishini taminlashdan 
iboratdir. Bu usul esa tashqi muhit hamda aktivlar tuzilishiga qarab tanlanadi. Bu vazifani hal etish 
uchun qogʻozlar bozori ishtirokchilarining mikro va makro sohasidagi oʻzgarishlarga, shuningdek 
mamlakat va jahon moliya tizimidagi makroiqtisodiy vaziyat oʻzgarishiga tezkor moslasha bilish, 
ayrim xollarda noandozaviy qarorlar qabul qilish talab etiladi. 

X U L O S A  V A  T A K L I F L A R
Moliyaviy instrumentlar hisobi va auditini takomillashtirish uchun yuqoridagi tahlillardan kelib 

chiqqan holda quyidagi tadbirlarni amalga oshirishi lozim:
1. Bugungi kunda qimmatli qogʻozlar hisobi va auditning huquqiy asosini takomillashtirish tobora 

dolzarb masalaga aylanmoqda. Bunga, halqaro bozorlarda faoliyat yuritayotgan kompaniya, korxona 
va banklar oʻrtasidagi oʻzaro aloqa muomalalarining vujudga kelishi va qimmatli qogʻozlar bozorining 
yanada rivojlanishi  sabab boʻlmoqda. Oʻzbekistonda qimmatli qogʻozlar bilan bogʻliq  faoliyatini 
hisobga olish va audit tekshiruvi jarayonida auditning halqaro standartlari talablariga muvofiq ravishda 
oʻtkazilishi iqtisodiyotini rivojlantirish uchun qaratilgan, qolaversa auditorlik faoliyati milliy standartlarini 
ishlab chiqish va uni amaliyotga tadbiq etish masalalari xali toʻliq oʻrganilib chiqilmagan deb oʻylaymiz. 
Iqtisodiyotni erkinlashtirish sharoitida qimmatli qogʻozlar hisobi va auditining halqaro standartlarini 
rivojlantirish roli salmogʻli  hamda Oʻzbekiston Respublikasida qimmatli qogʻozlar hisobi va auditini 
takomillashtirish yoʻnalishlarini ishlab chiqish zarur deb oʻylaymiz. Jahon iqtisodiy munosabatlarining 
kengayishi, halqaro maydonda oʻzaro iqtisodiy aloqalarning kuchayishi, bir necha davlatlarda faoliyat 
yurituvchi multinasional kompaniyalarning paydo boʻlishi iqtisodiy va moliyaviy axborotlarni bir tizimga 
solish, hamda moliyaviy axborotlardan foydalanuvchilar uchun qulay holda etkazib berish zaruriyatini 
paydo qildi.

2. Oʻzbekiston Respublikasida amaldagi qonunchilikka koʻra, xoʻjalik sub’ektlari tomonidan 
quyidagi qimmatli qogʻozlarni muomalaga chiqarish ruxsat etilgan.

Buxgalteriya hisobining 21 sonli “Buxgalteriya hisobi schyotlar rejasi” nomli milliy standartiga koʻra, 
qimmatli qogʻozlar quyidagi schyotlarda hisobga olish moʻljallangan:

0610- “Qimmatli qogʻozlar”;
0620- “Shoʻ’ba xoʻjalik jamiyatlariga investisiyalar”;
0630- “Qarma xoʻjalik jamiyatlariga investisiyalar”;
0640- “Xorijiy kapital qatnashgan korxonalarga investisiyalar”;
0690- “Boshqa uzoq muddatli investisiyalar”.[8]
Lekin  Oʻzbekiston Respublikasi “Qimmatli qogʻozlar bozori toʻgʻrisida” gi Qonunga koʻra,[9] depozit 

sertifikati, korporativ obligasiyalar, emissiyaviy qimmatli qogʻozlar kabi turlari toʻgʻrisida xam toʻxtalib 
oʻtilgan. Demak, ushbu qimmatli qogʻozlarni  xam hisobga olish zaruriyati paydo boʻladi. Shu sabali 
bizning fikrimizcha, ularni alohida hisobga olish uchun 0610 schyotda qoʻshimcha quyidagi schyotlarni 
ochish lozim deb oʻylaymiz.

0611- “Depozit sertifikati”;
0612-  “Korporativ obligasiyalar”;
0613- “Emissiyaviy qimmatli qogʻozlar” nomli schyotlarda ushbu qimmatli qogʻozlarni alohida 

yuritish  va ularning turlari va emitentlarning nomlari boʻyicha analitik schyotlar ochib yuritish zarur 
(1-rasm).

Ushbu taklif qilinayotgan schyotlarni quyidagicha boshqa hisobvaraqlar bilan bogʻliqligini koʻrish 
mumkin.

Qimmatli qogʻozlar auditini amalga oshirishda eng avvalo ichki audit tomonidan batafsil auditorlik 
nazorati amalga oshiriladi. Hozirgi vaqtga kelib koʻp hollarda ichki auditorlarning funksiyalari, hatto oʻz 
kompaniyasi tarkibiy boʻlinmalari buxgalteriya hisobotlarini tekshirish doirasidan ham chetga chiqadi. 
Ichki auditorlar korxonaning iqtisodiy siyosati va boshqaruv masalalarida koʻproq ishtirok etmoqdalar. 
Ichki auditorlar yuqori malakali mutaxassislar boʻlib, oʻz maqomiga koʻra katta vakolatlarga ega. 
Ularning majburiyatlari doirasiga koʻproq quyidagilar kiradi:

• operasion audit-boshqaruv masalalari boʻyicha korxonaning turli tarkibiy boʻlinmalariga   
maslahat berish, shu jumladan qimmatli qogʻozlar sotib olish va uning ishonchliligini aniqlashda ichki 
audit xulosasiga tayanish, (masalan, marketing ishlarini baholash, korxona qimmatli qogʻozlarini 
ishonchliligi va uning toʻlovga qobiliyatliligiga e’tibor berish, tarkibiy tuzilmasini baholash va sh. k.);

• muvofiqlik auditi - ushbu korxona boʻlinmalari faoliyati, uning ma’muriyati va zarur boʻlganda 
yuqori organlar tomonidan belgilangan yoki qonun xujjatlarida koʻrsatilgan qoidalarga muvofiqligini 

tekshirishdan iborat. Masalan, tuzilgan shartnomalarni yuridik talablar nuqtai nazaridan tekshirish va     
baholash, qimmatli qogʻozlar boʻyicha risklarni kamaytirish va h.k.

1– rasm. Oʻzbekiston Respublikasi qonunchiligiga koʻra amal qilishi xuquqi mavjud qimmatli qogʻozlar. 
[7]

Shunday qilib, qimmatli qogʻozlar hisobini va auditini toʻgʻri tashkil etilishi , unga tegshli 
dividendlarni oʻz vaqtida olish imkonini beradi va ular boʻyicha tegishli hisobni toʻgʻri tashkil etish 
imkoniyatini yaratadi. 

